
Punkt 0: Saqqaa

<p><strong>Ilaasortat</strong></p> <p>Nivi Olsen (D), formand</p> <p>Henrik Rachlev (IA)</p> <p>Knud
Mathiassen (IA)</p> <p>Uju Petersen (IA)</p> <p>Thiiooq Knudsen (S)</p>

Beslutning

Peqataanngitsut:

Nivi Olsen (D)

Thiiooq Knudsen (IA)

Oqarasuaatikkut ilaasut:

Henrik Rachlev (IA)

Thiiooq Knudsen (S)



Punkt 1: Oqaluuserisassat akuerineqarneri

Beslutning

Oqaluuserisassat akuerineqarput.



Punkt 2: Nalunaarutit

<p>2A. Siulittaasumit nalunaarutit&nbsp;</p> <p>2B. Ingerlatsivimmit nalunaarutit</p>

Beslutning

2a. Juunip ulluisa aallaqqaataanni meeqqat ulluat nuannersumik ingerlanneqarpoq, ullorlu taanna Henrik Rachlev (IA)
oqalugiarpoq.

2b. Aggustip qaammataani ataatsimiititap angalanissaa pilersaarusiorlugu suliarineqaleruttorpoq, tassanilu Henrik
Rachlev (IA) peqataasinnaanngilaq.
Aasaanerani sammisassarpassuarnik neqerooruteqarpoq, nipilersornermik ilinniarfik, ilaatigut nittartagaq aamma
aasaanerani atuarfik aqqutigalugit peqataanissamut nalunaartoqarsinnaalluni. Tamatuma saniatigut Pan Am 2018 ulluni
makkunani (16. – 24. juuni) ingerlatsivimmit ulapputigineqarpoq.



Punkt 3: Ilisimatitsissutit



Punkt 03A: Peqqinnermut Susassaqartitsinermullu 2018-imi kvartalimi
siullermi sammisassaqartitsinera pillugu ilisimatitsissut

Beslutning

Ilisimatitsissut tusaatissatut tiguneqarpoq.

Bilag

Bilag 1 Samlet oversigt over aktiviteter KAL.docx

Bilag 2 Beskrivelser af koncepter KAL.docx



Peqqinnermut Susassaqartitsinermullu 2018-imi kvartalimi siullermi 
sammisassaqartitsinera pillugu ilisimatitsissut

Ilisimatitsissut
J. nr.: 55.00
Meeqqanut Atuarfeqarnermullu Ingerlatsivik – pisortaq Helene Broberg Berthelsen / HEBE

Suliassamik eqikkaaneq
Peqqinnermut Susassaqartitsinermullu Immikkoortortaqarfiup 2018-imi kvartalit siullianni 
anguniakkatut angusimasat nalilersoqqammerpai. Kvartalikkaartumik nalilersukkat Meeqqanut 
Atuarfeqarnermullu Ataatsimiititamut ilisimatitsissutitut ingerlateqqinneqarput. 

Inassuteqaat
Meeqqanut Atuarfeqarnermullu Ingerlatsiviup Meeqqanut Atuarfeqarnermullu Ataatsimiititamut 
inassuteqaatigaa:

Meeqqanut Atuarfeqarnermullu Ataatsimiititamit ilisimatitsissut tusaatissatut-
tiguneqassasoq 

Suliassamik saqqummiussineq 
Peqqinnermut Susassaqartitsinermullu Immikkoortortaqarfiup 2018-imi kvartalit siullianni 
anguniakkatut angusimasat nalilersorpai. Nalilersuineq Nuummut taavalu illoqarfinnut Paamiunut, 
Tasiilamut Ittoqqortoormiinullu tunngasuuvoq, soorluttaaq Sermersuumi Nipilersornermik Ilinniarfik 
Naluttarfillu Malik immikkoortortaqarfiit ataaniittut ilanngunneqarsimasut. 

1. 2018-imi kvartali siulleq – Januaari, februaari aamma marsi 

Timersortartut ulluat
Ileqquusumik timersortartut ulluat Kommuneqarfik Sermersuumi illoqarfinni tamani 
ingerlanneqarpoq. Ullormi pisumi ukioq manna timersortartunut nersornaasiinerit, kiisalu holdinut 
pissartanngortunut diplominik agguaassineq pivoq. Aaqqissuussaq peqatigiiffinnit 
aliikkusersuinertaqarpoq qummoroortartunillu naggasiisoqarluni. 

Meeqqat annaassiniartarnermut pikkorissartinneqarnerat 
Meeqqat arfineq-pingasuniit 17-it tikillugit ukiullit angajoqqaavisa akuersinerisigut Naluttarfik 
Malimmi peqataanissamut nalunaarnermikkut meeqqat annaassiniartarnermut 
pikkorissartinneqarput, ilaatigut nalunnermut sungiusaasup/ikiuuttutut ilitsersuisup siulliup Malimmi 
atuartitsineratigut/sammisaqartitsineratigut. Annaassiniarnermi periutsit assigiinngitsut imaanilu 
imminut annaanniarneq meeqqat sungiusarpaat.

Qaammatikkuutaartumik aaqqissuussisarnerit
Kommuneqarfik Sermersuumi illoqarfinni tamani qaammatikkaartumik sammisaqartitsisoqarpoq. 
Qaammatip naanera allatut atortalernissaa aaqqissuussinermi siunertaavoq, tassa akissarsiffik 
meeqqat inuusuttullu annilaanngatiginagu qilanaartalernermut sangutinniarlugu. Inersimasut 
aqqusinermi angerlarsimaffinnilu ernguttut misigisimasassaralui taarsiullugit unnuk 
timersortarfimmi arsaq atorlugu assigiinngitsunik sammisaqartitsisoqarpoq, 
pississaartarfissuaqartitsisoqarpoq taavalu meeqqat inuusuttullu assigiinngitsunik 
pinnguaqatigiillutik nuannisaqatigiillutik. 



Nunafondenip qaammatikkaartumik aaqqissuussat piffissami 1. novembarimiit 1. maaji 2018-ip 
tungaanut 300.000 koruuninik tapiiffigivai, taakkulu Tasiilami innuttaasunit nuannaarutaapput. 

Ittoqqortoormiini poorskikkut nalaanni skakkerneq 
Poorskikkunni skakkertarneq Ittoqqortoormiini ileqquulersimavoq, skakkertarnerlu poorskikkunni 
ulluni arlalinni ingerlanneqartarluni. Skakkimik pissartanngorniunneq nuannersuuvoq 
kikkulluunniillu peqataasinnaallutik. Takkuttut poortukkanik akissarsianillu assigiinngitsunik 
tuniorarneqartarput. Poorskerpalaartumik sukkulaamik tamanut agguaassisoqartarpoq.

2018-imi kvartalit siullianni sammisassaqartitsisimanerit aaqqissuussallu sinneri ilanngussami 
atuarneqarsinnaapput. 

Aaqqiissutissatut siunnersuut – suliatigut naliliineq
Suliatigut naliliisitsisoqanngilaq.

Aningaasaqarnikkut sulisoqarnikkullu naliliinerit
Soqanngilaq

Inatsisitigut tunngavissaq allakkallu tunngaviusumik uppernarsaatitallit
Kulturikkut ingerlatsineq sunngiffimmilu sammisassaqartitsineq pillugit Inatsisartut inatsisaat nr. 5, 
6. juni 2016-imeersoq.
Inuuneritta II 

Ingerlariaqqinnissaq
Kvartalikkaartumik nalilersuinerit ilisimatitsissutitut Peqqinnermut Susassaqartitsinermullu 
Immikkoortortaqarfimmit Meeqqanut Atuarfeqarnermullu Ataatsimiititamut ataavartumik 
nassiunneqartarput. 

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqanngilaq.

Innuttaasunik peqataatitsineq/attaveqaqatigiinneq
Soqanngilaq 

Ingerlatsivinnit allaniit oqaaseqaatit
Soqanngilaq 

Ilanngussaq/Ilanngussat:
Ilanngussaq 1 2018-imi Peqqinnermut Susassaqartitsinermullu Immikkoortortaqarfimmi 
kvartalikkaartumik ataatsimut nalilersuinerit
Ilanngussaq 2 Immikkoortortaqarfimmi innuttaasunut tunngatillugu najoqqutassat 
allaaserineqarneri.



Punkt 4: Aalajangiiffigisassat

<p>Soqanngilaq.</p>

Beslutning

Soqanngilaq



Punkt 5: Suliat Aningaasaqarnermut Inuussutissarsiornermullu
Ataatsitamut



Punkt 05A: Misi-p ukiumut 2017-imut nalunaarusiaanik ilisimatitsissut

Beslutning

Ilisimatitsissut tusaatissatut tiguneqarpoq, suliarlu Aningaasaqarnermut Inuussutissarsiornermullu Ataatsimiititaliamut
Kommunalbetyrelsimullu ilisimatitsissutissatut ingerlateqqillugu.

Bilag

Årsrapport for Misi - 2017 KAL.docx



Misi-p ukiumut 2017-imut nalunaarusiaanik ilisimatitsissut.

Ilisimatitsissut
J.nr.: 51.09.02.-15
Meeqqanut Atuarfeqarnermullu Ingerlatsivik – pisortaq Helene Broberg Berthelsen / HEBE

Suliassamik eqikkaaneq
Misi ukiumut 2017-imut nalunaarusiorpoq. Nalunaarusiaq Meeqqanut Atuarfeqarnermullu 
Ataatsimiititamut ilisimatitsissutissatut nassiunneqarpoq.
2017-imi  Misip Tasiilaq nunaqarfiilu tamaasa, Paamiut, Arsuk, Ittoqqortoormiit kiisalu nunaqarfii 
tamaasa, Kapisillit Qeqertarsuatsiaallu tikeraarpai. Tikeraarnerni atuarfinni paaqqinniffinnilu sulisut 
oqaluuppaat, soorlu aamma sumiiffinni angajoqqaanut sulisunullu ammasumik siunnersuinissamik 
neqerooruteqarsimasut kiisalu perorsaanermut tarnillu pissusaanut tunngasutigut misissuinermik 
ingerlatsisoqarsimasoq.

Misimi 2017-imi ilinniartitsisunik siunnersuinerit 151-it (SSF), perorsaasunik siunnersuinerit 41-it 
(Pæd Sam) angajoqqaanillu siunnersuinerit 140-it miss. ingerlanneqarput (FRG). 

Inassuteqaat
Meeqqanut Atuarfeqarnermullu Ingerlatsiviup Meeqqanut Atuarfeqarnermullu Ataatsimiititamut 
inassuteqaatigaa:

- Misi-p ukiumut 2017-imut nalunaarusiaanik ilisimatitsissut tusaatissatut tiguneqassasoq.
Nalunaarusiaq Aningaasaqarnermut Inuussutissarsiornermullu Ataatsimiititaq -
Kommunalbestyrelsimullu ilisimatitsissutitut ingerlateqqinneqassasoq.

Suliassamik saqqummiussineq 
Misi – Meeqqanut Inuusuttunullu Siunnersuisarfik ukiumut 2017-imut nalunaarusiaqarpoq. 
Nalunaarusiami 2017-ip ingerlanerani Misimit suliat suliarineqarsimasut nalunaarsorsimapput, 
ilinniartitsisunik siunnersuinerit 151-it, perorsaasunik siunnersuinerit 41-it kiisalu angajoqqaanik 
siunnersuinerit 140-it miss. ingerlanneqarsimasut takussutissaallutik. 

Misip suliat misissuiffigisassat utaqqisut ikilisarniarlugit sulissuteqarpoq. Tamanna suliat 
qanganisanngulersimasut tulleriiaaqqinnerinik pivoq. Meeraq 
paaqqinniffimmiikkunnaarsimagaangat atuarfimmiikkunnaarsimagaangalluunniit suliaq 
qanganisanngortutut nalilerneqartarpoq.

Massakkorpiaq suliat 30-it tikillugit utaqqisuniipput. 

2017-ip ingerlanerani Misip Kommuneqarfik Sermersuumi illoqarfiit nunaqarfiillu tamaasa 
tikeraarpai, angajoqqaanut sulisunullu ammasumik siunnersuinissamik periarfissaqarsimavoq, 
perorsaanermut tarnillu pissusaanik misissuinernik ingerlatsisoqarpoq kiisalu sumiiffinni sulianik 
sulialinnut sammisanut kissaatigineqartunik saqqummiussisoqarsimalluni.

Aaqqiissutissatut siunnersuut – suliatigut naliliineq
Misi atuarfinni,paaqqinniffinni innuttaasullu akornanni takussaanerulerpoq Misillu 
takussaanerunissaanik suliniuteqarneq ukiuni aggersuni ingerlatiinassavaa. Ammasumik 
siunnersuisarnerup atuutilernera tigulluarneqarpoq tamannalu Misimit ukioq manna ukiuni 
aggersuni ingerlanneqaqqissaaq. Soorlu Misimit sulianut utaqqisitanut ikilisaaneq 
sulissutigeqqissagaa.



Aningaasaqarnikkut sulisoqarnikkullu naliliinerit
Siuliani missingersuutitigut tulluarsaanerit massakkut naapertuupput.

Inatsisitigut tunngavissaq allakkallu tunngaviusumik uppernarsaatitallit
Atuarfik pillugu Inatsisartut inatsisaat nr. 15, 3. December 2012-imeersoq, innersuussutigalugu. § 
15” "Immikkut ittumik atuartitsineq aamma allatut immikkut perorsaanikkut ilinniartitsinikkullu 
ikiorsiisarneq"
Meeqqat atuarfianni immikkut atuartitsisarneq aamma allamik immikkut ittumik perorsaanikkut 
ikiorsiisarneq pillugit Namminersorlutik Oqartussat nalunaarutaat nr. 21, 8. december 2017-
imeersoq.

Ingerlariaqqinnissaq
Illoqarfinnik nunaqarfinnillu sullissilluarneq ingerlateqqinneqassaaq. Misimit ilaatigut siusinaartumik 
iliuuseqartarneq suliatigut ineriartornerlu suli pingaartippai.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqanngilaq.

Innuttaasunik peqataatitsineq/attaveqaqatigiinneq
Soqanngilaq

Ingerlatsivinnit allaniit oqaaseqaatit
Soqanngilaq

Ilanngussaq/Ilanngussat:
1. Ukiumoortumik nalunaarusiaq 2017



Punkt 05B: Qaqisa pillugu ilisimatitsissut – atuarfinnut
inuussutissarsiornermilu elektroniskimik atuakkatullu ilitsersuusiaq

Beslutning

Ilisimatitsissut tusaatissatut tiguneqarpoq, suliarlu Aningaasaqarnermut Inuussutissarsiornermullu Ataatsimiititaliamut
Kommunalbetyrelsimullu ilisimatitsissutissatut ingerlateqqillugu.

Bilag

Qaqisa, ilitsersuut Bilag 1.pdf

Projektafslutningsrapport Bilag 2.pdf



Qaqisa pillugu ilisimatitsissut – atuarfinnut inuussutissarsiornermilu 
elektroniskimik atuakkatullu ilitsersuusiaq 

Ilisimatitsissut
J.nr.: 51.00-G01-117-18
Meeqqanut Atuarfeqarnermullu Ingerlatsivik – Pisortaq Helene Broberg Berthelsen / HEBE

Suliassamik eqikkaaneq
Suliniummi pingaarnertut siunertaavoq, atuartut angajulliit meeqqat atuarfianni inaarutaasumik 
misilitsinnerup kingorna ilinniarfissanut ingerlaannartarnissaannik kajumissaarnissaat. Tamanna 
atuarfiit suliffeqarfiillu sukumiinerusumik suleqatigiinnerulernerisigut anguniarneqarpoq. Suliniummi 
peqatigitillugu atuarfeqarnerup ilaatut inuiaqatigiinnut akuutitsilernissaq periarfissaalersinnaavoq. 
QAQISA tassaavoq atuarfinni misilittakkat aallaavigalugit atuarfinnut inuussutissarsiornermilu 
elektroniskimik atuakkatullu ilitsersuusiaq. 
Elektroniskimik suliaq maannakkut CSR Greenland-p nittartagaani takuneqarsinnaaavoq, uanilu 
aaneqarsinnaavoq: http://www.csr.gl/
Meeqqat atuarfii inuussutissarsiornerullu ataqatigiinnerulernissaannik siunertaqarpoq. 
Ilitsersuusiaq kikkunnit tamanit atorneqarsinnaallunilu pissarsiarineqariaannaavoq.
Ilitsersuut misiligummik suliniut ”Suliffeqarfiit Atuarfinnut – Atuarfiit Suliffeqarfinnut” (2015/2017) 
kiisalu Nunatsinni atuarfinnik inuussutissarsiortunillu siunersiueqateqartarneq tunngavigalugit 
suliaavoq.

Suliniut aqqutigalugu atuarfiit inuussutissarsiuteqarfiillu attaveqatigiinnerulerput, taamaalillunilu 
atuartut suliffeqarfinni ulluinnarni pissutsinut tunngasunik takorluuisinnaanerulernerannut 
iluaqutaalluni.

Inassuteqaat/Inassuteqaatit
Meeqqanut Atuarfeqarnermullu Ingerlatsiviup Meeqqanut Atuarfeqarnermullu Ataatsimiititamut 
inassuteqaatigaa:

- Ilisimatitsissut tusaatitut tiguneqassasoq

Inassuteqaat
Meeqqanut Atuarfeqarnermullu Ingerlatsiviup Meeqqanut Atuarfeqarnermullu Ataatsimiititamut 
inassuteqaatigaa:

- Ilisimatitsissut tusaatissatut tiguneqassasoq, aammalu
Suliaq Aningaasaqarnermut Inuussutissarsiornermullu Ataatsimiititamut -
Kommunalbestyrelsimullu ilisimatitsissutitut ingerlateqqinneqassasoq

Suliassamik saqqummiussineq 
Misiligummik suliniut ”Suliffeqarfiit Atuarfinnut – Atuarfiit Suliffeqarfinnut” (2015/2017) 
sinerissatsinni illoqarfinni sisamani ingerlanneqarpoq – Aasiaat, Sisimiut, Paamiut aamma 
Qaqortoq. 
Suliniummi pingaarnertut siunertaavoq, atuarfiit inuussutissarsiorfiillu annertusisamik 
suleqatigiinnerisigut atuartut angajulliit meeqqat atuarfianni inaarutaasumik misilitsinnerup kingorna 
ilinniarfissanut ingerlaannartarnissaannik kajumissaarnissaat. Tamatumunnga peqatigitillugu 
atuarfeqarnerup ilaatut inuiaqatigiinnut akuutitsilernissaq perifissaalersinnaavoq.
Atuarfiit inuussutissarsiorfiillu suleqatigiinnerat suliniummi pingaarnerpaajusimavoq. Atuarfiit 
inuussutissarsiorfiillu attaveqatigiittarnerata pitsanngoriangaatsiarsimanera angusat ilagaat, 
taamaalillunilu atuarfinni inuussutissarsiornermi piareersarnermut suliniutit pilersinneqarlutillu 
ingerlanneqarsimapput. Suliniummik nalilersuinerup takutippaa, atuartut piukkunnartunik 



ilinniarfissamik toqqaanissamut periarfissagissaarnerulersimasut, peqatigitillugulu ilinniarnissamut 
sulinissamullu isiginninnerat isumalluarnerulernissaannut iluaqutaasimasoq. 

Illoqarfinni siulleermersumik ingerlatsiviusuni misilittagaalersimapput makku: 
- atuarfiit inuussutissarsiornermillu ingerlataqartut oqaloqatigiittarnerat suleqatigiittarnerallu 

pitsaanerulerujussuarpoq 
inuussutissarsiornissamut piareersarneq nukittorsarumaneqartoq anguneqarpoq -
angajoqqaat akuliusimatitaanerat qaffappoq-
atuartut ulluinnarni pissutsinut piviusorsiornerusumik isiginnittaaseqalerput aamma -
suliffeqarfinni suliassaasut eqqarsaatigalugit 
atuartut inuussutissarsiornermut sammisunik paasinninnerupput -
atuartut kissaateqarnerminni siunissamillu takorluuinerminni eqqummaarinnerulerput -
atuartut suliffiusumi piumasarineqartunik ilisimasaqarnerulerput -
atuartut sulinermi, tunngavinnik, ingerlariaqqiffissanik ilinniarnermilu -
aqqutissanikilisimasaqarnerulerput 
atuartut ilinniagassaminnik toqqaaniarnerminni pikkorinnerulerput-

Misiligummik suliniummi misilittakkat tunngavigalugit elektroniskimik ilitsersuusiortoqarpoq, 
taannalu atorlugu Atuarfiit-suliffeqarfiit suleqatigiinnerat pillugu atuarfinni suliaqarsinnaasarlutik. 
Atuarfiit-suliffeqarfiit suleqatigiinnissaannut aqqusaagassat tamaasa aqqusaarnissaannut 
aqqutissiuussinnaanngorlugit ilitsersuut suliaavoq. Ilitsersuummi suliassat ilaannaanik 
tamakkiisumilluunniit suliaqarnikkut meeqqat atuarfiini atuartut ilinniakkamik toqqaanissamut 
tunngavissagissaarnerulissapput, Atuarfiit-suliffeqarfiit suleqatigiinnerat aqqutigalugu atuartut 
inuussutissarsiornermi malitassaqalerlutillu ilisimasaqarnerulissapput.

Atuarfiit-suliffeqarfiit suleqatigiinnissaasa iluatsinnissaanut pingaarutilik tassaavoq, 
ataqatigiissaarisussamik atuarfinni toqqaasoqartarnissaa kiisalu aallartisarluni ataatsimiinnermi 
peqataasut akornanni akisussaaffinnut inissisimanissamullu tunngasut agguataarnissaasa 
isumaqatigiissutigineqarnissaat.

Aaqqiissutissatut siunnersuut – suliatigut naliliineq
Suliatigut naliliisoqanngilaq

Aningaasatigut sulisoqarnikkullu naliliinerit
Soqanngilaq

Inatsisitigut tunngavissaq allakkallu tunngaviusumik uppernarsaatitallit

Ingerlariaqqinnissaq 

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit oqaaseqaammik piniartoqanngilaq

Innuttaasunik peqataatitsineq/attaveqaqatigiinneq
Atuarfinni sulisut, inuussutissarsiortut atuartullu suliniummi peqataatinneqarput. Akuutinneqartut 
tamarmik nalilersueqataapput, suliniutillu inerneratut isikkoqalernissaanut 
iluarsiissuteqaqataatinneqarlutik. 

Ilanngussaq/Ilanngussat
1. Qaqisa, ilitsersuut.
2. Suliap naammassineranut atatillugu nalunaarusiaq.



Punkt 6: Taasariaqartut allat

Beslutning

Soqanngilaq



Punkt 7: Oqaluuserisassat matoqqasut

<p>Soqanngilaq.</p>

Beslutning

Soqanngilaq



Punkt 8: Imaqarniliap akuerineqarnera

Beslutning

Imaqarniliaq akuerineqarneqarpoq 15:39

